
Қазіргі уақытта Қазақстан Республикасында Сыбайлас жемқорлыққа қарсы 

стратегияның бірінші кезеңін іске асыру табысты аяқталды, бұл оны орындаудың алғашқы 
нəтижелерін ұғыну қажеттілігі туындап отыр. 2015 жылғы 18 қарашада бекітілген 
«Сыбайлас жемқорлыққа қарсы ісқимыл туралы» ҚР Заңының талаптары тұрақты 
əзірлеуге негіз болған осы жыл сайынғы Сыбайлас жемқорлыққа қарсы ісқимыл туралы 

Ұлттық баяндамада өзінің көрінісін тапты.[1] 
2017 жыл Сыбайлас жемқорлыққа қарсы стратегияның бірінші кезеңін жүзеге 

асырудың қорытындылаған жыл болды, бұл үш жылдықта Қазақстанда жаңартылған 
сыбайлас жемқорлыққа қарсы саясатты іске асырудың алғашқы қорытындысын бағалауға 
мүмкіндік берілді. 

Осы мақсатта 2017 жылда арнайы мониторингтік топ құрылды, оның құрамына 
үкіметтік емес ұйымдар, сонымен қатар БАҚ, мемлекеттік органдар жəне «Нұр Отан» 
партиясы өкілдері енді. 

Біздің елімізде қазіргі заманғы сыбайлас жемқорлыққа қарсы заңнама жұмыс 
істеуде, оның негізі "Сыбайлас жемқорлыққа қарсы күрес туралы" жəне "Мемлекеттік 
қызмет туралы" заңдар болып табылады, бірқатар бағдарламалық құжаттар іске 
асырылуда, мемлекеттік қызмет жəне сыбайлас жемқорлыққа қарсы ісқимыл 
саласындағы функцияларды кешенді түрде іске асыратын арнайы уəкілетті орган 
құрылды, сыбайлас жемқорлыққа қарсы қызмет саласындағы халықаралық 
ынтымақтастық белсенді жүзеге асырылуда.[2] 

Әлеуметтік шығу тегі мен мүліктік жағдайына қарамастан, оның кезінде басшылық 
орындарға қабілетті жəне кəсіби дайындалған адамдар орналасатын меритократия 
қағидаттарының негізінде мемлекеттік қызмет жүйесі қалыптасты, оның ішінде 
мемлекеттің əрбір органы мен лауазымды адамының функциялары мен өкілеттіктерінің 
аражігі нақты ажыратылып жəне айқындалып қалыптасты. 

Қазақстанға əлемнің неғұрлым бəсекеге қабілетті 50 елінің қатарына кіруге 
мүмкіндік берген азаматтардың өмір сүру деңгейін арттыру, ұлттық экономиканың өсуі, 
бизнесті жүргізу жағдайларын, халықтың құқықтық сауаттылығы мен əлеуметтік 
белсенділігін жақсарту, электрондық үкіметті енгізу жөніндегі қолданылып жатқан 
шаралар да заңға бағыну мəдениетін жəне жүрістұрыстың жалпы қабылданған сыбайлас 
жемқорлыққа қарсы модельдерін қалыптастыру үшін алғышарттар жасайды. 

Сонымен бірге экономиканың одан əрі өсуі, халықтың əлауқатын арттыру, əлемнің 
неғұрлым дамыған бəсекеге қабілетті отыз елінің қатарына кіру жөніндегі өршіл міндетті 
жүзеге асыру бойынша стратегиялық міндеттерді шешу мемлекеттің сыбайлас 
жемқорлыққа қарсы саясатын жаңғыртуға негізделген жаңа жүйелі шаралар қабылдауды 
жəне оны іске асырудағы азаматтық қоғам институттарының рөлін арттыруды талап етеді, 
бұл сыбайлас жемқорлық көріністерін барынша азайтуға мүмкіндік берер еді. 

Сыбайлас жемқорлық мемлекеттік басқарудың тиімділігін, елдің инвестициялық 
тартымдылығын төмендететіні, əлеуметтікэкономикалық қарыштап дамуды тежейтіні 

баршаға мəлім. Қазақстан мемлекеттік тəуелсіздіктің алғашқы күндерінен бастап 
сыбайлас жемқорлыққа қарсы ісқимылдың тиімді, əлемдік стандарттарға сай 
институттары мен тетіктерін құру бағытымен мақсатты жəне кезеңкезеңмен жүріп келеді. 

Қазақстан ТМД елдерінің арасында алғашқылардың бірі болып осы келеңсіз 
құбылыспен күрестің мақсатын, міндеттерін, негізгі қағидаттары мен тетіктерін 
айқындаған "Сыбайлас жемқорлыққа қарсы күрес туралы" Заңды қабылдады. 

Мемлекеттік қызмет пен сыбайлас жемқорлыққа қарсы ісқимыл саласындағы 
реттеуші жəне құқық қорғау функцияларын біріктіретін арнайы мемлекеттік орган 
құрылды. Ол мемлекеттік қызметті ұйымдастыру мен өткеру жəне мемлекеттік аппарат 
тазалығына мониторинг жүргізу мəселелерін реттеуге ғана арналған емес, оған сыбайлас 
жемқорлықтың алдын алу жəне оның профилактикасы, сондайақ сыбайлас жемқорлық 
қылмыстар жасаған адамдарды қылмыстық қудалау функциясы да берілген. 

Сыбайлас жемқорлыққа қарсы заңнама қылмыстық жолмен алынған мүлікті 
тəркілеу, сыбайлас жемқорлыққа қарсы ісқимыл үшін басшылардың дербес 
жауапкершілігі жөніндегі нормалармен толықтырылды. Онда "мүдделер қақтығысы" 
деген маңызды ұғым бекітілген. Бұл ретте мемлекеттік қызметшілердің жауапкершілігін 
күшейтумен қатар олардың əлеуметтік кепілдіктері де жетілдірілуде. 

Сот жүйесіне деген сенімді арттыруға, азаматтардың құқықтары мен заңды 
мүдделерін қорғау ісінде оның рөлін күшейтуге ерекше көңіл бөлінуде. Судьялар 
корпусын қалыптастыру тетігін жетілдіру, электрондық сот ісін жүргізуді дамыту, оның 
ашықтығы мен қолжетімділік деңгейін арттыру жөнінде шаралар қабылданды. 

Жержерде ақпаратқа колжетімділік кеңейтілді, оған электрондық үкіметті, сондай
ақ мемлекеттік жəне жекеше құрылымдардың интернетресурстарын қалыптастыру 
жөніндегі шаралар ықпал етті. 

Азаматтардың сыбайлас жемқорлық фактілері туралы кедергісіз ақпарат алуы, 
оның ішінде мемлекеттік органдардың сенім телефондары мен вебсайттары арқылы 
кедергісіз ақпарат алуы үшін жағдайлар жасалды. Елдің инвестициялық тартымдылығын 
күшейту, оның бəсекеге қабілеттілігін арттыру мақсатында кəсіпкерлік қызметті, 
халықтың сапалы жəне тез арада мемлекеттік қызметтерді алуын қиындататын əкімшілік 
кедергілер жойылуда.  

Тұтастай алғанда, аталған шаралардың қабылдануы Қазақстанға сыбайлас 
жемқорлыққа қарсы қызмет деңгейі бойынша Орталық Азия өңірінде де, ТМД елдері 
арасында да көшбасшы орындардың бірін алуға мүмкіндік берді. 

Сыбайлас жемқорлықтың себептерін, жағдайлары мен салдарларын айқындаған 
кезде жергілікті діл, ұлттық жəне діни ерекшеліктер, құқықтық мəдениеттің деңгейі 
сияқты факторлар ескерілуі тиіс. Сонымен бірге сыбайлас жемқорлыққа қарсы тиімді əрі 
жүйелі ісқимылдың басты шарттары билік органдарының қоғамға есеп берушілігі мен 
оның бақылауында болуы, сот төрелігінің тəуелсіздігі мен əділдігі, баяндауда анық жəне 
қолдануда күрделі емес заңдар, мемлекеттің кадр саясатындағы меритократия, 
мемлекеттік рəсімдердің ашықтығы жəне қоғамның сыбайлас жемқорлыққа деген 
төзімсіздігі болып танылады. 

Стратегия сыбайлас жемқорлыққа қарсы ісқимыл саласындағы мемлекеттік 
саясаттың тиімділігін арттырудың жаңа тетіктері мен құралдары үшін негіз болады. 

Қоғамдық өмірдің неғұрлым маңызды мəселелерін қозғайтын шешімдерді 
қабылдаған кездегі ашықтықтың жеткіліксіз болуы, мемлекеттік аппараттың қызметінде 
тиісті азаматтық бақылаудың жəне қоғамдық пікірді ескерудің болмауы артық 
төрешілдікке, əкімшілік кедергілер мен лауазымдық өкілеттіктерін теріс пайдалануға 
алып келеді, бұл жиынтығында сыбайлас жемқорлық көріністерінің өсуіне ықпал ететін 
келеңсіз факторларды қалыптастырады. Ұлттық заңнаманың базалық салаларының болып 
жатқан сапалы жаңаруына қарамастан, қолданыстағы ұйымдастырушылыққұқықтық 
тетіктерде басты проблема тиісті құқық қолдану мəселелерінің шешілмеуі болып қалып 
отыр. 

Сыбайлас жемқорлық көріністерін болдырмау құралдарының барлық арсеналын 
пайдалану əлі де өзекті проблема болып табылады. 

Қолданыстағы заңнаманың жəне қазақстандық құқыққа тəн институттардың 
сыбайлас жемқорлыққа қарсы ісқимыл үшін пайдаланылмаған əлеуеті бар, оны 
толыққанды іске асыру мүмкіндігі осы саладағы шетелдік модельдер мен тəжірибені 
енгізу мəселелерін қараған кезде барынша ескерілуге тиіс. Алдын алупрофилактикалық 
жұмыста да жүйелік жоқ. 

Осы орайда сыбайлас жемқорлыққа қарсы ісқимыл жөніндегі уəкілетті орган үшін 
қылмыстық қудалауға қарағанда, сыбайлас жемқорлық көріністерінің себептері мен 
жағдайларын айқындау мен жоюға бағытталған алдын алу шараларын əзірлеу жəне 
қабылдау басымдық болуы тиіс. 

Бұл ретте назар жергілікті билік органдарының қызметіне де аударылуы тиіс, 
өйткені, өңірлердегі істердің жайкүйі үшін олардың өкілеттіктері мен жауапкершілігі 
кеңейтіледі жəне дəл солар өз мемлекеттік көрсетілетін қызметтерімен азаматтардың 
күнделікті мұқтаждықтары мен қажеттіліктерін қанағаттандыруды қамтамасыз етеді. 

Тұтастай алғанда, уəкілетті органның қызметінде оның құқық қорғау жəне 
реттеуші функциялары арасындағы теңгерім сақталуы тиіс. 

Мемлекеттік функцияларды орындаған кездегі мүдделер қақтығысы да мемлекеттік 
сектордағы сыбайлас жемқорлық көріністеріне ықпал ететін маңызды себептердің бірі 
болып табылады. Мемлекеттік функцияларды, оның ішінде мемлекеттік көрсетілетін 
қызметтерді іске асыру тетіктерін егжейтегжейлі талдау сыбайлас жемқорлықтың 
таралуына ықпал ететін себептерді айқындауға жəне жоюға мүмкіндік береді. 

Осы күнге дейін азаматтардың құқықтық мəдениетін арттыруға жəне құқықтық 
ағартуға, əсіресе, халықтың күнделікті өмірінде неғұрлым сұранысқа ие қолданыстағы 
құқықтың салалары мен нормалары бойынша жеткілікті көңіл бөлінбей келеді. 

Сыбайлас жемқорлық проблемаларын жəне сыбайлас жемқорлыққа қарсы 
мемлекет қабылдап жатқан шаралардың тиімділігін зерделеуге арналған социологиялық 
зерттеулердің деңгейі мен сапасы жетілдіруді қажет етеді. 

Қызметтік этиканың нормалары мен қағидаларын бұзушылықтардың сыбайлас 
жемқорлық құқық бұзушылықтардың өзінен əлі де заңнамалық деңгейде аражігі 
ажыратылған жоқ, бұл сыбайлас жемқорлықтықтың нақты көрінісін бұрмалайды, 
мемлекеттің сыбайлас жемқорлыққа қарсы күрестегі өзекті бағыттарына күшжігерін 
шоғырлауға кедергі жасайды жəне елдің сыбайлас жемқорлық рейтингісінің негізсіз 
өсуіне əкеледі. 

Тəуелсіз Қазақстанның жалпы əлемдік кеңістікке одан əрі кірігуі бойынша жасап 
жатқан қадамдары біздің елімізді сыбайлас жемқорлыққа қарсы ісқимыл мəселелерінде 
қабылданған белгілі бір халықаралық стандарттарды ескеруге міндеттейді. 

Сонымен бірге, мұндай стандарттар шетелдік серіктестердің ұсынымдарын 
пайдаланып қана енгізілмеуі тиіс. Халықаралық тəжірибе оның ережелерінің ел 
Конституциясына, қалыптасқан заңнамалық жəне құқық қолдану практикасына сəйкес 
болуы тұрғысынан, дəстүрлі жəне біздің елге тəн құқықтық тетіктер мен институттардың 
қалыптасу жəне жұмыс істеу ерекшеліктерін ескере отырып, мұқият зерделенуге жəне 
егжейтегжейлі талдауға жатады. 

Сыбайлас жемқорлыққа қарсы тиімді ісқимыл жүйесін қалыптастыру үшін ең 
алдымен қазіргі заманғы жағдайларда оның көріністеріне ықпал ететін негізгі 
факторларды айқындау қажет. 

Оның ішінде қазіргі уақытта неғұрлым өзектісі: 
біріншіден, олардың нормалары құқық қолдану кезінде сыбайлас жемқорлық іс

əрекеттерін жасауға көбіне жағдайлар жасайтын салалық заңдардың жетілдірілмеуі болып 
табылады. Құқықтанудың қырсырын білмейтін азаматтар үшін практикада мұндай 
заңдардың ережелерін дұрыс түсіну мен тиісінше ұғыну қиынға соғады; 

eкіншіден, мемлекеттік жəне корпоративтік басқару ашықтығының жеткіліксіз 
болуы. Басқарушы шешімдерді əзірлеу жəне қабылдау процестері, оның ішінде 
азаматтардың құқықтары мен заңды мүдделерін қозғайтын шешімдер туралы сөз болған 
жағдайларда əлі де ең жабық процестердің бірі болып қалуда; 

үшіншіден, лауазымды адамдардың мемлекеттік қызметтерді көрсеткен кездегі 
халықпен тікелей байланысына байланысты сыбайлас жемқорлық тəуекелдері сақталуда; 

төртіншіден, халықтың, оның ішінде мемлекеттік сектор қызметшілерінің өздерінің 
құқықтық мəдениетінің деңгейі əлі де төмен, бұл арам пиғылды қызметкерлерге оны 
пайдакүнемдік, құқыққа қарсы мақсаттарда пайдалануға мүмкіндік береді; 

бесіншіден, азаматтар мінезқұлығының сыбайлас жемқорлыққа қарсы моделін 
жəне сыбайлас жемқорлықты қабылдамаудың қоғамдық ахуалын қалыптастыру бойынша 
кешенді жəне мақсатты ақпараттық жұмыстың болмауы; 

алтыншыдан, мемлекеттік қызметшілердің жекелеген санаттарының 
еңбекақысының жəне мемлекеттік қызметтегі əлеуметтік кепілдіктердің жеткіліксіз 
деңгейі. 

Осы стратегияның мақсаты мемлекеттің сыбайлас жемқорлыққа қарсы саясатының 
тиімділігін арттыру, сыбайлас жемқорлықтың кез келген көрінісіне "мүлдем төзбеушілік" 
ахуалын жасау арқылы сыбайлас жемқорлыққа қарсы қозғалысқа бүкіл қоғамды тарту 
жəне Қазақстанда сыбайлас жемқорлық деңгейін төмендету болып табылады. 

Стратегияда қолданылатын нысаналы индикаторлар: 
• мемлекеттік көрсетілетін қызметтер сапасы; 
• қоғамның мемлекеттік билік институттарына сенімі; 
• халықтың құқықтық мəдениетінің деңгейі; 
• елдің халықаралық қоғамдастықтағы беделін арттыру жəне тиісті 

халықаралық рейтингтерді, оның ішінде "Transparency International" сыбайлас 
жемқорлықты қабылдау индексіндегі Қазақстанның рейтингін жақсарту болып 
табылады.[4] 

Сыбайлас жемқорлық ісəрекеттерінің салдарынан материалдық жəне материалдық 
емес игіліктер заңсыз алынады, оның нəтижесінде қоғам мүдделеріне нұқсан келтіріледі 
жəне мемлекеттік биліктің беделі төмендейді. Сондықтан мемлекет қызметтік 
өкілеттіктерді пайдакүнемдік мақсаттарда пайдалану пайдасыз жəне мүмкін емес болатын 
шараларды одан əрі қабылдап, жағдайлар жасайды. 

Мемлекеттік аппаратта сыбайлас жемқорлықтың деңгейін азайту үшін 
шенеуніктердің еңбекақысы мен əлеуметтік жеңілдіктерін мемлекеттің қаржылық 
мүмкіндіктерінің кеңеюіне қарай одан əрі кезеңкезеңмен жоғарылату көзделген. Бұл 
міндет мемлекеттік қызметшілер еңбекақысының жекеше сектормен салыстырғанда 
əзірше бəсекеге қабілеттілігі жеткіліксіз екендігін ескере отырып та өзекті бола түседі. 

Мемлекеттік қызметшілердің сатылмайтындығы жəне олардың қызметінің 
ашықтығы – сыбайлас жемқорлыққа қарсы ісқимыл саясатының табысты болуының 
негізі. Сыбайлас жемқорлық көріністері үшін алғышарттардың бірі шенеуніктің азаматпен 
тікелей байланысы болуы да болып табылады. Мемлекеттік көрсетілетін қызметті алу 
рəсімі неғұрлым оңай жəне ашық болса, сыбайлас жемқорлықтың деңгейі де соншалықты 
төмен болады. 

Осыған байланысты бірқатар мемлекеттік функцияларды мемлекеттік емес 
секторға – өзін өзі реттейтін ұйымдарға кезеңкезеңмен беру бойынша шаралар 
қабылданатын болады. Қазіргі заманғы ақпараттық технологияларды кең пайдалану да 
адам факторының ықпалын барынша азайтады. Нəтижесінде халыққа электрондық 
форматта көрсетілетін қызметтердің көлемі өсетін болады, оның ішінде осындай форматта 
рұқсаттарды беру де қамтамасыз етіледі. 

Білім беру мен денсаулық сақтауды қоса алғанда, əлеуметтік саланың базалық 
салаларында тиісті қызметтерді электрондық түрде көрсету сыбайлас жемқорлықты 
төмендетуге ықпал етеді. Қызметтің неғұрлым сыбайлас жемқорлықшыл саласына 

жататын мемлекеттік сатып алу жүйесі жаңғыртылатын болады. Нақ осында əрбір 
төртінші сыбайлас жемқорлық қылмыс жасалады. Ахуалды түбегейлі жақсарту үшін 
бірыңғай операторды бекіту, тауарларды автоматтандырылған түрде таңдауды енгізу, 
орындалған жұмыстар мен көрсетілген қызметтерді қабылдау рəсімін жетілдіру сияқты 
шаралар қажет етіледі. 

Мемлекеттік қызметтерді көрсету, оның ішінде кеден, салық салаларында, ауыл 
шаруашылығы, жер қатынастары, банк қызметі салаларында мемлекеттік қызметтерді 
көрсету рəсімдері барынша автоматтандырылады. "Бір терезе" қағидаты бойынша (ХҚКО 
арқылы) халыққа көрсетілетін мемлекеттік қызметтердің тізбесі де кеңейтіледі.[5] 

Қорыта келгенде мемлекет пен қоғамның тығыз серіктестігі ғана сыбайлас 
жемқорлыққа табысты қарсы тұруға мүмкіндік береді.Тəуелсіз Қазақстанның жалпы 
əлемдік кеңістікке одан əрі кемелденуі бойынша жасап жатқан қадамдары сыбайлас 
жемқорлықтың түбіне балта шабады.Қазақстанның болашағы сыбайлас жемқорлықсыз 
айқын əрі жарық болуы үшін де əртүрлі ісшаралар атқарылып жатыр.Біздің еліміздегі 
сыбайлас жемқорлыққа қарсы ісқимылдары əлі де өзекті мəселе, еліміздің өркендей келе 
шешімін табады деп сенеміз. 

Қазақстан Республикасының сыбайлас жемқорлыққа қарсы саясатының қазіргі 
жағдайына сараптамалық талдау жасай отырып,əрбір қазақстандық, əрбір отбасы 
сыбайлас жемқорлыққа қарсы күрес – бүкіл қоғамның ісі екенін түсінуіміз керек. 

